ԱՄՓՈՓԱԹԵՐԹ
 «Մշակութային արժեքների փորձաքննություն իրականացնող մասնագետների գործունեության ապահովագրության կարգը հաստատելու  մասին» Հայաստանի Հանրապետության կառավարության որոշման նախագծի վերաբերյալ


	ՀՀ պետական եկամուտների կոմիտե
	01/34-3/8452-2025

	
	14.04.2025 թ.

	Հայտնում ենք, որ «Մշակութային արժեքների փորձաքննություն իրականացնող մասնագետների գործունեության ապահովագրության կարգը հաստատելու  մասին» Հայաստանի Հանրապետության կառավարության որոշման նախագծի առնչությամբ առաջարկություններ չունենք։

	Ընդունվել է:

	ՀՀ ֆինանսների նախարարություն
	01/3-2/22315-2025

	
	02.04.2025 թ.

	Ձեր 26.03.2025թ. N 01/12.2/8304-2025 գրությամբ ներկայացված՝ «Մշակութային արժեքների փորձաքննություն իրականացնող մասնագետների գործունեության ապահովագրության կարգը հաստատելու մասին»  ՀՀ կառավարության որոշման նախագծի վերաբերյալ (այսուհետ՝ Նախագիծ) հայտնում ենք հետևյալը.
Նախագծի 1-ին կետով հաստատվող Հավելվածի 4-րդ կետի համաձայն՝ Փորձագետի գործունեության ապահովագրումն իրականացվում է մասնագիտական պատասխանատվության ապահովագրության պայմանագիր կնքելով՝ «Ապահովագրության և ապահովագրական գործունեության մասին»  օրենքի  համաձայն: Նախագծի հիմնավորման 3-րդ և 4-րդ կետերի համաձայն՝ «Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ և ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում:»
        Ելնելով վերոգրյալից՝ առաջարկում ենք Նախագծի 1-ին կետով հաստատվող Հավելվածի 4-րդ կետում «Փորձագետի գործունեության ապահովագրումն իրականցվում է» արտահայտությունից հետո լրացնել «իր միջոցների հաշվին՝» արտահայտությունը: 


	
Ընդունվել է: Խմբագրվել է:

	ՀՀ Կենտրոնական բանկ
	15.4-07/351-25

	
	25.04.2025 թ.

	1.	Նախագծի 5-րդ կետով սահմանվող կարգավորման մեջ առաջարկում ենք «պատահարները» բառը փոխարինել «վնասները» բառով, հաշվի առնելով այն հանգամանքը, որ հատուցման ենթակա է ապահովագրության պայմանագրով նախատեսված իրադարձության (ապահովագրական պատահարի) տեղի ունենալու արդյունքում պատճառված վնասը:
2.	Նախագծի 5-րդ կետով սահմանվող կարգավորման մեջ նշվում է, որ ապահովագրական հատուցման մեջ ներառվում են նաև  դատական և փաստաբանական ծախսերը:
Ձեր ուշադրությունն ենք հրավիրում այն հանգամանքի վրա, որ ապահովագրական հատուցումը ապահովագրական պատահարի տեղի ունենալու արդյունքում վճարման ենթակա գումարն է, իսկ դատական և փաստաբանական ծախսերը առանձին գործընթացների հետ կապված ծախսեր են, որոնք կատարվում են ապահովագրական պատահարի տեղի ունենալուց հետո, հետևաբար դատական և փաստաբանական ծախսերի գումարները չեն կարող ներառվել ապահովագրական հատուցման գումարի մեջ: 
Բացի այդ, «Ապահովագրության և ապահովագրական գործունեության մասին» օրենքի 7-րդ հոդվածի 2-րդ մասի 17-րդ կետի համաձայն, դատական և արտադատական ծախսերի ապահովագրությունը ապահովագրության առանձին դաս է:
3.	Նախագծի 6-րդ կետով սահմանվող կարգավորման մեջ նշվում է, որ Ապահովագրողը կատարում է ապահովագրական հատուցման վճարում հաճախորդին և (կամ) երրորդ անձին պատճառված փաստացի վնասի չափով, որը սահմանված է դատարանի օրինական ուժի մեջ մտած որոշմամբ կամ Ապահովագրողի որոշմամբ: Ձեր ուշադրությունն ենք հրավիրում այն հանգամանքի վրա, որ ապահովագրական հատուցման չափը սահմանվում է Ապահովագրողի որոշմամբ, իսկ հետագայում այն կարող է բողոքարկվել դատական կարգով: Ուստի առաջարկում ենք նախ՝ հղում կատարել Ապահովագրողի որոշմանը, այնուհետև՝ դատարանի կողմից կայացված որոշմանը:
4.	Նախագծի 7-րդ և 8-րդ կետերով սահմանվող կարգավորումների փոխարեն, առաջարկում ենք սահմանել մեկ ընդհանուր կարգավորում, որի համաձայն, գործունեության իրականացման ողջ ընթացքում փորձագետը պետք է ունենա մասնագիտական գործունեության ապահովագրության գործող պայմանագիր:
5.	Նախագծի 9-րդ կետով սահմանվում են տարեկան ապահովագրության գումարները, սակագները և վճարները: Ձեր ուշադրությունն ենք հրավիրում այն հանգամանքի վրա, որ ապահովագրական սակագինը հաշվարկում է ապահովագրական ընկերությունը, ուստի անհասկանալի է, թե ինչպես են սահմանվել սակագները և ինչ հաշվարկներ են դրվել վերջիններիս հիմքում: Հետևաբար, առաջարկում ենք Նախագծով սահմանել միայն ապահովագրության գումարի չափը:
Բացի այդ՝ 9-րդ կետով առաջարկվող կարգավորումից պարզ չէ, թե փորձագետի մատուցած ծառայությունների տարեկան շրջանառությունը ինչպես է հաշվարկվում և որ ժամանակաշրջանին է վերաբերում, օրինակ՝  վերաբերում է նախորդ տարվա, թե՞ մի քանի տարիների միջին շրջանառությանը:
Միևնույն ժամանակ Ձեր ուշադրությունն ենք հրավիրում հետևյալի վրա. Նախագծի 3-րդ կետով սահմանվում է, որ փորձագետի գործունեության ապահովագրումն իրականացնում են «Ապահովագրության և ապահովագրական գործունեության մասին» օրենքի համաձայն՝ ընդհանուր պատասխանատվության ապահովագրության լիցենզիա ունեցող ապահովագրական ընկերությունները:
Հաշվի առնելով այն հանգամանքը, որ «Ապահովագրության և ապահովագրական գործունեության մասին» օրենքի 39-րդ հոդվածի 2-րդ մասի համաձայն՝ Ընկերությունն ու օտարերկրյա ապահովագրական Ընկերության` Հայաստանի Հանրապետության տարածքում գրանցված մասնաճյուղն ապահովագրական գործունեություն կարող է իրականացնել միայն ապահովագրության այն դասերով և ենթադասերով, որոնց համար ստացել է լիցենզիան, առաջարկում ենք Նախագծից  հանել 3-րդ կետով առաջարկվող կարգավորումը, քանի որ այն որևէ հավելյալ արժեք չի ստեղծում: 
Նախագծի 4-րդ կետով սահմանվում է, որ Փորձագետի գործունեության ապահովագրումն իրականացվում է մասնագիտական պատասխանատվության ապահովագրության պայմանագիր կնքելով՝ «Ապահովագրության և ապահովագրական գործունեության մասին»  օրենքի  համաձայն: 
Հաշվի առնելով այն հանգամանքը, որ ապահովագրության պայմանագրին ներկայացվող պահանջները սահմանված են Քաղաքացիական օրենսգրքով, առաջարկում ենք կարգավորման մեջ հղում կատարել նաև Քաղաքացիական օրենսգրքին:






	1. Ընդունվել է: Խմբագրվել է





2. Ընդունվել է: Խմբագրվել է:
















3. Ընդունվել է: Խմբագրվել է:







4. Ընդունվել է: Խմբագրվել է:






5. Ընդունվել է: Խմբագրվել է:










Ընդունվել է: Խմբագրվել է:
















Ընդունվել է: Խմբագրվել է:

	ՀՀ արդարադատության նախարարություն
	27.3/23227-2025

	
	27.05.2025 թ.

	1. Հավելվածի 2-րդ կետում «մասնագիտական» բառից առաջ առաջարկում ենք լրացնել «անուշադրության» բառը, նկատի ունենալով Հավելվածի 4-րդ կետը:
2. Հավելվածի 3-րդ կետում առաջարկում ենք հստակեցնել, թե Փորձագետն ում հետ է կնքելու մասնագիտական պատասխանատվության ապահովագրության պայմանագիրը:
3. Հավելվածի 5-րդ կետում «դատարանի օրինական ուժի մեջ մտած որոշմամբ» բառերն առաջարկում ենք փոխարինել «դատարանի օրինական ուժի մեջ մտած դատական ակտով» բառերով:
4. Հավելվածի 6-րդ կետի համաձայն՝ փորձագետն իր գործունեության իրականացման ողջ ընթացքում պետք է ունենա մասնագիտական գործունեության ապահովագրության գործող պայմանագիր, իսկ 7-րդ կետի համաձայն՝ փորձագետի գործունեության ապահովագրության տարեկան սահմանվող ապահովագրության գումարները ձևավորվում են փորձագետի մատուցած ծառայությունների նախորդ տարվա շրջանառության համապատասխան: 
Նշվածի կապակցությամբ առաջարկում ենք պարզաբանել, արդյոք յուրաքանչյուր տարի փորձագետի հետ պետք է կնքվի նոր պայմանագիր, հաշվի առնելով, որ սահմանվող ապահովագրության գումարները ձևավորվում են փորձագետի մատուցած ծառայությունների նախորդ տարվա շրջանառության համապատասխան, ուստի դրանց չափը կարող է յուրաքանչյուր տարի տարբեր լինել:
Միաժամանակ հայտնում ենք, որ Հավելվածի 6-րդ կետում կիրառվում է «մասնագիտական գործունեության ապահովագրության պայմանագիր» բառերը, մինչդեռ Հավելվածի 3-րդ կետում կիրառվում է «մասնագիտական պատասխանատվության ապահովագրության պայմանագիր» բառերը: 
Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, անհրաժեշտ է վերոնշյալ բառերը համապատասխանեցնել միմյանց:
5. Հավելվածի 7-րդ կետով արդեն իսկ գրանցված փորձագետների տարեկան սահմանվող ապահովագրության գումարների ընտրության չափը պայմանավորվում է փորձագետի մատուցած ծառայությունների նախորդ տարվա շրջանառությունով, իսկ Հավելվածի 8-րդ կետի համաձայն՝ նոր գրանցված փորձագետների համար սահմանվում է հինգ միլիոն առանց տարեկան շրջանառության պայմանով: Գտնում ենք, որ կարգավորումն այս առումով ունի հիմնավորման կարիք, քանի որ, հիմնավորումից պարզ չէ, թե նոր գրանցված փորձագետների համար նշված գումարի ընտրությունն ինչով է պայմանավորված:
6. Հավելվածի 7-րդ կետով սահմանված է տարեկան ապահովագրության գումարի սահմանաչափը:
«Ապահովագրության և ապահովագրական գործունեության մասին»  օրենքի  90-րդ հոդվածի 5-րդ մասի 2-րդ կետի համաձայն՝  մասնագիտական անփութության հետևանքով պատճառված վնասի հատուցումն ապահովելու համար ապահովագրական միջնորդը պարտավոր է կնքել պատասխանատվության ապահովագրության պայմանագիր հետևյալ պայմաններով՝ ապահովագրական պատասխանատվության չափը ինչպես մեկ ապահովագրական պատահարի համար, այնպես էլ ամբողջ պայմանագրի համար պետք է առնվազն հավասար լինի Կենտրոնական բանկի նորմատիվ իրավական ակտերով սահմանված նվազագույն սահմանաչափերին: Սույն դեպքում անհրաժեշտ է լրացուցիչ պարզաբանել, արդյոք պահպանված են Կենտրոնական բանկի կողմից սահմանված նվազագույն սահմանաչափերը:
7. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
Հավելվածի 7-րդ և 8-րդ կետերով սահմանվում են տարեկան ապահովագրության գումաների սահմանաչափերը: Միաժամանակ Հավելվածի 3-րդ կետով սահմանվում է, որ փորձագետի գործունեության ապահովագրումն իրականցվում է իր միջոցների հաշվին մասնագիտական պատասխանատվության ապահովագրության պայմանագիր կնքելով:
 Նախագծի հիմնավորման համաձայն՝ ներկայումս մշակութային արժեքների փորձաքննություն իրականացնող մասնագետների գործունեության ապահովագրության հետ կապված հարաբերությունների իրավական դաշտը կարգավորված չէ: 
Սույն դեպքում, նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ անհրաժեշտ է նախատեսել ուժի մեջ մտնելու ավելի ուշ ողջամիտ ժամկետ, քանի որ վերոնշյալ դրույթների համատեքստում փորձագետների վրա ըստ էության դրվում է լրացուցիչ  ֆինանսական բեռ:
Միաժամանակ անդրադառնալով Նախագծի հիմնավորմանը հարկ ենք համարում հայտնել, որ նշված չէ, թե գործնականում ինչ խնդիրներ են առաջացել, որոնք հիմք են հանդիսացել փորձագետների գործունեության ապահովագրություն նախատեսելու համար, ինչպես նաև պարզ չէ, թե ինչ սկզբունքով են ընտրվել փորձագետի գործունեության ապահովագրության տարեկան գումարները և ինչպես են որոշվելու փորձագետների կողմից ապահովագրության պայմանագրով սահմանված գումարների վճարման չափը:
8. Նախագծի նախաբանում «6.7» թիվն անհրաժեշտ է փոխարինել «6.7-րդ» բառով:
9. Հավելվածի 2-րդ կետում և 5-րդ կետում «և (կամ)» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի կարգավորումները:
10. Հավելվածի 5-րդ կետում «կատարում է» բառերը անհրաժեշտ է փոխարինել «կատարում են» բառերով:
	
1. Ընդունվել է: Խմբագրվել է:



2. Ընդունվել է: Խմբագրվել է:







3. Ընդունվել է: Խմբագրվել է:




4. Ընդունվել է: Խմբագրվել է:




































5. Ընդունվել է ի գիտություն: Փորձագետների գործունեության ապահովագրության գումարները սահմանված են Հայաստանի ապահովագրողների միության անդամների հետ համատեղ՝ հիմք ընդունելով վերջին հինգ տարիների փորձաքննված մշակութային արժեքների վերաբերյալ վիճակագրությունը:
 




6. Ընդունվել է ի գիտություն: Նախագծի վերաբերյալ դիքորոշում է ներկայացրել նաև ՀՀ կենտրոնական բանկը: Վերջինիս դիտողություններն ու առաջարկությունները նախագծում ներառված են: 







7. Ընդունվել է: Խմբագրվել է:









































8. Ընդունվել է: Խմբագրվել է:



9. Ընդունվել է: Խմբագրվել է:



10. Ընդունվել է: Խմբագրվել է:






	ՀՀ վարչապետի աշխատակազմի սոցիալական հարցերի վարչություն
	02/11.3/19976-2025


	
	20.06.2025

	Նախագծի վերաբերյալ ներկայացվում են հետևյալ դիտարկումները.
1. Նախագծի՝ 
1) 2-րդ կետով սահմանվող ժամկետից հետևում է, որ 2026 թվականի հունվարի 1-ից մշակութային արժեքների փորձաքննություն իրականացնող մասնագետները պետք է ունենան մասնագիտական  պատասխանատվության ապահովագրության գործող պայմանագիր (հավելվածի 6-րդ կետ), որի ապահովագրության գումարները ձևավորվելու են նրա մատուցած ծառայությունների նախորդ տարվա շրջանառությանը համապատասխան (հավելվածի 7-րդ կետ): Կարծում ենք, այս պահանջները կարող են խնդրահարույց լինել ներկայում նման գործունեություն ծավալող մասնագետների համար, քանի որ նրանց կողմից 2025 թվականին մատուցված ծառայությունների արդյունքները չեն կարող ամփոփվել նախքան ընթացիկ տարվա ավարտը, հետևաբար անհնարին կլինի մինչև 2026 թվականի հունվարի 1-ը կնքել մասնագիտական  պատասխանատվության ապահովագրության պահանջվող պայմանագիրը.
2) հավելվածի՝ 
ա. 1-ին կետի համաձայն՝  նախագծով կարգավորվում են ԿԳՄՍ  նախարարության կողմից հավատարմագրված մշակութային արժեքների փորձաքննություն իրականացնող մասնագետների գործունեության ապահովագրության հետ կապված հարաբերությունները, սակայն հարկ է նկատի ունենալ, որ «Մշակութային արժեքների արտահանման և ներմուծման մասին» օրենքի 7-րդ հոդվածի 6.1 կետով նախատեսված՝ մշակութային արժեքների փորձաքննություն անցկացնող մասնագետների հավատարմագրման կարգն ու չափորոշիչները դեռևս հաստատված չեն.
բ. 2-րդ և 4-րդ կետերի կարգավորումները գրեթե նույնական են.
գ. 6-րդ կետի համաձայն՝ փորձագետն իր գործունեության իրականացման ողջ ընթացքում պետք է ունենա մասնագիտական  պատասխանատվության ապահովագրության գործող պայմանագիր՝ յուրաքանչյուր տարի նոր պայմանագիր կնքելով, սակայն բացակայում են կարգավորումներն առ այն, թե որ մարմնի կողմից և ինչպես է վերահսկվելու այդ պահանջի կատարումը, նախատեսված չեն կնքվելիք պայմանագրերի գրանցման և հաշվառման, արդեն իսկ գործող մասնագետների գործունեությունը սույն նախագծով հաստատվող կարգին համապատասխանեցնելու մեխանիզմներ:  
 


	

1. 1) Ընդունվել է: Խմբագրվել է:















2) ա․ Չի ընդունվել:
Մշակութային արժեքների փորձաքննություն անցկացնող մասնագետների հավատարմագրման գործընթացները կարգավորվում են ՀՀ կառավարության 2011 թվականի սեպտեմբերի 15-ի N 1471-Ն որոշումով, ՀՀ մշակույթի նախարարի 2012 թվականի հունվարի 11- N 03-Ն և 2012 թվականի հունվարի 11-ի N 04-Ա հրամաններով:
բ․  Ընդունվել է: Խմբագրվել է:
գ. Ընդունվել է: Խմբագրվել է:


	Սոցիալական նախարարական կոմիտե
	07.07.2025 թ.

	
	

	Կոմիտեի նիստում առաջարկություն է հնչեցվել հստակեցնելու մշակութային արժեքների փորձաքննություն իրականացնող մասնագետների մասնագիտական պատասխանատվության ապահովագրության պայմանագրի հետ կապված ժամկետները:
	Ընդունվել է: Խմբագրվել է:

